
Byggingaefni:
Almennt á það við að öll byggingarefni í byggingunni skulu vera vottuð og uppfylla ákvæði byggingareglugerðar.

Undirstöður  eru staðsteyptar á klöpp.
Botnplata, plata 1. hæðar  er staðsteypt 12-14 sm.á þjappaðri fyllingu, með gólfílögn, með halla að niðurföllum.
Gólfplata  2  hæðar er staðsteypt  150-160 mm. með gólfílögn.
Gólfefni, eru vinyl gólfdúkur á votrýmum og anddyrum, á önnur gólf kemur harðparket, gólfdúkur eða teppi .
Útveggir 1 og 2.  hæðar eru staðsteyptir 150-180 mm.
Sökkulveggir í jörðu, eru einangraðir að utanverðu með 75 mm sökkulmottum og drendúk.
Að utanverðu eru veggir 1 og 2.  hæðar, einangraðir og klæddir með báruformaðri  litaðri álklæðningu liggjandi.
Á veggi er fest ál leiðurum c/c 600 mm þeim fest við steyptan vegg með vinklum c/c 1200mm, múrfestingar Ø 10 mm múrboltar eða öðrum jafn sterkum festingum.
Á milli leiðara er einangrað með 100 mm. steinull.(VEGGPLATA).
Á öllum útbrúnum og samskeytum skal gengið frá með formuðum flasningum úr sama efni og klæðningin, vatnsbretti og áfellur skulu vera úr sama efni og klæðningar.
Þak er einhalla,  byggt úr timbursperrum sem hvíla á útveggjum og berandi innveggjum, þak er heilklætt með 25*150 mm. borðvið, þakpappa og þakstáli.
Þak/ loft efri hæðar er niðurtekið timburloft : Loftbitar 45*145 mm fura c/c 600 mm, einangrun 150 mm steinull fest með 2 mm vír c/c 300 mm, einangrun varin að ofan
með vindpappa, að neðan klædd með rakasperru, 45*45 mm afréttingar/ lagnagrind c/c 600 mm, loft klætt með 2*13 mm gifsplötum, spartlað og málað.
Að innanverðu eru steyptir útveggir múrhúðaðir á 50 mm EPS. einangrun, fínpússaðir og málaðir.
Veggir (eldhindrandi) milli einstakra brunahólfa, aðrir en steyptir eru a.m.k. EI60 eldhindrandi veggir.
Hlaðnir EI60 veggir, ekki berandi veggir milli einstakra brunahólfa, skulu uppbyggðir a.m.k. sem hér segir: 70 mm. hlaðin vikurveggur, múrhúðaður beggja vegna með
15 mm. múrhúð.
Léttir EI60 veggir, léttir milliveggir á milli einstakra brunahólfa, skulu uppbyggðir a.m.k. sem hér segir: 45 * 120 mm. grind fyllt með steinullareinangrun (Veggull) og
klæddir beggja vegna með 2 *13 mm. gifsplötum.
Aðrir léttir EI60 innveggir eru: 45 * 70 mm. timburgrind  klæddir beggja vegna með 13 mm. gifsplötum. Gifsplötu klæðningar í votrýmum skulu vera úr rakaþolnum
gifsplötum.

Gluggar og hurðir eru  úr timbri fúavarðir og málaðir hvítir, Allt gler er tvöfallt einangrunar-gler,  gasfyllt.

Lagnir:
Öll lagnakerfi hússins þ.e. hiti, vatn, frárennsli, loftrtæsting og raflagnir, eru gerð í samræmi við gildand lög og reglugerðir.
Loftræsting skal vera í samræmi við byggingareglugerð kafli 10.2.5.
Nýjar hitalagnir eru lagðar úr PEX-rörum, eldri lagnir eru stálrör.
Nýjar neysluvatns lagnir eru úr Ál-PEX rörum.
Frárennslislagnir eru PVC lagnir utanhúss og PP lagnir innanhúss.
Húsið er hitað með  miðstöðvarofnum, og eru lagnir sýnilegar að hluta.

LR. táknar loftræsting.
Herbergi og svæði sem liggja að útvegg eru loftræst um opnanl. glugga,
lokuð innrými eru loftræst í gegnum blikk stokka, sjálftrekkjandi eða með vélrænni loftræstingu eftir því sem við á.

Koma skal fyrir gólfniðurföllum í öllum votrýmum, þ.e. baðherbergjum og þvottahúsum.
Sorp.: Sorpgerði (4 sorptunnur), er staðsett í norð-austur horni lóðarinnar.
Þar er  gert ráð fyrir að sorpflokkun fari fram, og verður  stuðlað að því, með  lita aðgreindum sorpgámum,  annarsvegar  fyrir lífrænt heimilssorp og hinsvegar  fyrir
flöskur, pappír og annað flokkanlegt sorp.

Tákn teikninga:

REI-60 táknar brunamótstöðu viðkomandi byggingar hluta.

REI-90 táknar brunamótstöðu viðkomandi byggingar hluta.

EICS-30/60 táknar brunamótstöðu viðkomandi byggingar hluta.

R táknar reykskynjari.

BO táknar björgunarop.

LR táknar loftræstingu.

GN táknar gólfniðurfall.

táknar stjórnstöð brunaviðvörunarkerfis.

táknar rýmingarleið samkv. regligerð um brunavarnir og brunamál.

BO. táknar björgunarop, samkv. reglugerð um brunavarnir og brunamál.

Hvaleyrarbraut 23. byggingalýsing / verklýsing:
Upplýsingar úr fasteignaskrá.:
Merking: 01 0101
Lýsing: Gistiheimili.
Birt stærð samkv. fasteignaskrá: 243,4 m²
Landeignanúmer: L121112
Notkun: Iðnaðar og athafnalóð.

Hvaleyrarbraut 23 er, 2ja. hæða staðsteypt hús,  (Gistiheimili/ 12 gistirými) 6 herbergi á hvorri hæð.
Á lóðinni verður sorpskýli og 13 bílastæði. Gera skal ráð fyrir tengibúnaði vegna hleðslu rafbíla, s.b.r. Rgl. Nr.669/2018, 4. gr.
Samkv. meðf. skráningartöflu er stærð hússins eftir breytingar:

1. hæð: 135,0 m² að flatrmáli, og 347,0 m³ að rúmmáli.
2. hæð: 128,6 m² að flatrmáli, og 496,5 m³ að rúmmáli.

Gistiheimilið flokkast í flokki II: Gististaður án veitinga ( 5. grein) og sem gistiheimili (b) s.b.r. tegundir gististaða ( 6. grein) samkvæmt  reglugerð nr.
585 júní 2007 og lögum nr. 85/ 2007 um veitingastaði, gististaði og skemmtanahald.
Áætlanir gera ráð fyrir að fjöldi gesta er 12.

Húsið er upphaflega byggt sem skrifstofu bygging fyrir fiskimjöls-verksmiðjuna "Lýsi og Mjöl".
Hönnuður Hannes Kr. Davíðsson arkitekt.
Í gegnum tíðina hefur verið gerðar breytingar á húsinu og því breytt bæði hvað varðar fyrirkomulag og notkun.
Uppdrættir af upprunalegu húsi eru ekki aðgengilegir, en uppdrættir frá janúar 1998 gerðir af Sigurbjarti Jóhannessyni eru síðustu uppdrættir sem
afgreiddir hafa verið af byggingafulltúanum í Hafnarfirði dagsettir  5 mars 1998.
Þeir uppdrættir sýna að húsnæðinu hefur verið breytt í gistihús með 6 herbergjum á 1. hæð hússins og efri hæð hússins sýnd innréttuð  sem
skriftofurýmí, og að því er virðist í samræmi við eldri teikningar.
Síðan þá hefur verið átt ennfrekar við húsið, og efri hæð hússins innréttuð sem gistihús með 6 gistirýmum, þá hefur húsið verið einangrað með
steinullareinangrun og klætt að utan með báruáls klæðningu.

Teikningarnar sem fylgja þessu erindi eru því reyndar-teikningar þar sem teikningar af húsinu eru lagfærðar og sýna húsið eins og það er í dag, auk
minniháttar lagfæringar á innra fyrirkomulagi efri hæðar, sem eru gerðar í samráði við eldvarnarhönnuð og eldvarna-eftirlit.
Um bygginguna gilda ekki ákvæði algildrar hönnunar.

Svalir/ svalahandrið:
Til að uppfylla kröfur um flóttaleiðir á 2 hæð hússins,  eru byggðar svalir á vestur gafl
hússins, og með því tryggðar flóttaleiðir frá 2 hæð hússins í 2. aðskildar áttir.
Svalirnar (skulu vera a.m.k. REI30) eru smíðaðar úr galv. járnvirki og skulu þær uppfylla
eftirfarandi. kröfur:
Reiknað notaálag á svalir = 4,0 KN/m², allt stál í burðarvirki skal vera Fe 360 samkv.
ÍST-DS 412 nema annað sé tekið fram á sérteikningum, allt stál skal vera heitgalvanhúðað.
Boltagæði 8.8 og rafsuðuvinna skal unnin af fagmönnum með tilskilin réttindi.
Svalirnar eru bornar uppi af 80*80 RHS prófílum og 160 mm u-bitum, á bitana/ prófílana
skulu koma röra grindur 40

40 vinkil prófílum og handlistar úr  Ø48 mm galv.stálrörum, handrið skulu klædd/ lokuð með
galv. járnneti, Ø6mm, möskvastærð 50*50 mm. Gólf svala skal klætt með 15 mm Vicro eldþolnum plötum.

Skýringar vegna hæðarskila.
Skilið er á milli 1 og 2 hæðar með steyptri járnbentr plötu (REI-90).

Samantekt á brunavörnum hússins

Texti unninn af Mannviti hf. til birtingar á aðaluppdráttum.

Almennt

Brunavarnir í húsinu eru í samræmi við ákvæði byggingarreglugerðar nr. 112/2012 með síðari breytingum eftir því sem við á
miðað við hús sem byggt er fyrir gildistöku reglugerðarinnar. Í samræmi við gr. 9.2.5. staðfestist að þær breytingar sem
fyrirhugaðar eru rýra ekki brunavarnir hússins né hluta þess á neinn hátt.

Um er að ræða að breyta skipulagi á efri hæð hússins úr skrifstofum í gistiherbergi sem falla undir notkunarflokk 4.

Áður var búið að samþykkja gistiherbergi á neðri hæð með samþykki þáverandi Brunamálastofnunar. Neðri hæðin er nánast
óbreytt fyrir utan að gistiherbergjum hefur verið fækkað um eitt og búið er að fjarlægja stiga milli hæða.

Brunaþol burðarvirkis

Burðarvirki hússins er úr járnbentri steinsteypu. Húsið er á tveimur hæðum. Burðarvirki þaks er úr timbri. Ekki eru gerðar
breytingar á burðarvirki utan að steypt er upp í stigagat milli hæða.

Burðarvirki neðri hæðar ásamt milliplötu áætlast R60 en þak áætlast með R30 brunaþol.

Nýjar svalir á gafli hússins skulu gerðar í samræmi við gr. 9.9.4 í byggingarreglugerð. Þær skulu festar við R60 burðarvirki þess.
Svalirnar skulu léttbyggðar og klæðning neðan í gólfi a.m.k. B-s1,d0.

Brunahólf

Hvor hæð hússins er í sérstöku EI 60 brunahólfi og ekki samgangur milli hæða innanhúss.

Allir brunahólfandi veggir skulu uppfylla EI 60 brunakröfu það með veggir á milli herbergjanna. Brunahólfun er sýnd á
grunnmynd. EI 60 veggir skulu ná upp að ystu klæðningu (borðaklæðningu) við þak eða að loft yfir 2. hæð hafi REI 60 brunaþol.
Þar sem loka þarf götum í brunahólfandi veggjum skal það gert með tvöföldu 13 mm gifsi beggja vegna og fylla grindina með
steinull.

Flóttaleiðir

Úr herbergjum á 2. hæð verður ein flóttaleið fram á gang og þaðan í tvær áttir annarsvegar út um aðalinngang og hinsvegar út á
svalir sem geta rúmað þá sem eru á hæðinni. Á 1. hæð eru óbreyttar flóttaleiðir þar sem önnur flóttaleiðin úr hverju herbergi er
út um hliðarhengd björgunarop. Opnunarbúnaður hurða skal vera í samræmi við gr. 9.5.9 í byggingarreglugerð. Alltaf skal vera
hægt að opna hurðir í flóttaleiðum án lykils eða verkfæra í flóttaáttina.

Klæðningar

Allar loft- og veggklæðningar innanhúss verða í flokki 1 sem uppfylla flokkunina B-s1,d0 samkvæmt ÍST EN 13501-1. Gólfefni
skal uppfylla flokk Dfl-s1.

Brunaviðvörun

Setja skal upp sambyggt brunaviðvörunar- og innbrotakerfi eða sjálfvirkt brunaviðvörunarkerfi. Allur búnaður skal uppfylla
viðkomandi EN staðla og skal viðvörun frá honum berast á viðurkennda vaktstöð. Uppsetning, allur rekstur og viðhald skal vera
í samræmi við leiðbeiningar Húsnæðis- og mannvirkjastofnunar (HMS). Kerfin eiga að vera þjónustuð af aðila viðurkenndum af
HMS.

Neyðarlýsing og út- ljós

Neyðarlýsing skal sett upp í flóttaleiðum í samræmi við gr. 9.4.12 í byggingarreglugerð nr. 112/2012. Neyðarlýsing skal taka
sjálfkrafa við ef aðalstraumgjafi bregst og gefa ljós í a.m.k. 60 mínútur. Full lýsing skal vera komin á innan við 60 sek, en 50% af
ljósstyrknum eftir 5 sek. Varastraumgjafar skulu vera rafhlöður sem taka sjálfvirkt við ef aðalstraumgjafi bilar. Raflagnir í
neyðarlýsingu skulu varðar eldi í 30 mín. ÚT-ljós í samræmi við gr. 9.5.11 skulu sett yfir dyr í flóttaleiðum og annarsstaðar þar
sem þörf er á. ÚT-ljós eru sýnd á grunnmyndum.

Slökkvibúnaður

Á göngum og í eldhúsum verða sett handslökkvitæki samkvæmt leiðbeiningum HMS. Slökkvitæki séu í þar til gerðum skápum
eða í upphengjum og rækilega merkt. Handslökkvitæki skulu vera skv. gr. 9.4.4. í byggingarreglugerð, ÍST EN 3 og
leiðbeiningum 165.BR1. Handslökkvitækin skulu vera 9 lítra léttvatnstæki.

Reyklosun

Hægt verður að reyklosa í gegnum dyr og glugga á byggingunni.

Loftræsikerfi

Loftræsikerfi hússins skulu brunahönnuð í samræmi við byggingarreglugerð nr. 112/2012 og DS 428. Ekki skal vera hætta á
útbreiðslu reyks og elds á milli herbergja um loftræsikerfi.

Brunaþéttingar

Lagnagöt og önnur göt á milli brunahólfa verða þétt með sérstökum brunaþéttiefnum á viðurkenndan hátt. Þéttiefni sem notuð
verða til verksins skulu vera notuð í samræmi við leiðbeiningar framleiðanda efnanna og vera viðurkennd af HMS til
fyrirhugaðrar notkunar.

Aðkoma slökkviliðs

Aðkoma slökkviliðs er frá Hvaleyrarbraut og Skipalóni inn á bílastæði við húisð.

Viðhald og eftirlit

Um eftirlit eigenda og forráðamanna með brunavörnum í húsinu gildir reglugerð nr. 723/2017.

Breytingar:
Efni:                                                                             Dags.        Teikn. Yfirf.

Hvaleyrarbraut 23.
Landnr. 121112
Stærð lóðar: 884,0 m²

